ᓇᐃᓈᕐᓯᒪᔪᑦ

ᑐᕌᒐᒃᓴᓪᓗᐊᑕᖓ ᑖᑦᓱᒪ ᖃᐅᔨᓴᐃᓂᕐᒧᑦ ᐱᓕᕆᐊᖑᓚᐅᖅᑐᑉ ᖃᐅᔨᓴᐃᖁᓪᓗᒋᑦ ᓯᐊᒻᒪᒃᑎᕐᓯᒪᓂᕆᔭᖏᓐᓄᑦ ᐋᖅᑭᒡᓱᕐᓯᒪᔪᑦ ᐊᒻᒪ ᓇᔪᒐᕆᓂᐊᖅᑕᖓᓂᒃ ᓂᕈᐊᕐᓯᖃᑦᑕᕐᓂᕐᒧᑦ ᐱᐅᓯᕆᔭᖏᓐᓂᒃ ᓇᐹᖅᑐᖃᖏᑦᑐᕐᒥᐅᑕᑦ ᐊᒡᖤᐃᑦ ᓇᔪᒐᖃᖅᑐᑦ ᐅᑭᐅᖅᑐᖅᑐᖓᓂ ᓄᓇᕕᖓᓂ ᓄᓇᕗᑦ ᐊᒻᒪ ᓄᓇᑦᓯᐊᕐᒥ ᑲᓇᑕᒥ.  ᐱᓗᐊᖅᑐᒥᒃ ᑖᓐᓇ ᐱᓕᕆᐊᖑᔪᖅ ᐃᔨᒋᓂᖅᓴᐅᓂᐊᖅᑐᖅ ᐅᓄᕐᓂᖏᑕ ᓯᐊᒻᒪᒃᑎᕐᓯᒪᓂᖏᓐᓄᑦ, ᐱᓗᐊᖅᑐᒥᒃ ᓇᔪᒐᖏᓐᓂᒃ, ᓄᒃᑕᕐᓂᖏᓐᓄᑦ, ᑎᓯᖏᓐᓄᑦ, ᐊᒻᒪ ᖃᓄᑎᒋ ᖃᓂᒃᓴᖅᑎᒋᖕᒪᖔᑕ ᐅᔭᕋᖕᓂᐊᕐᕕᖕᒧᑦ ᐊᒃᑐᖅᑕᐅᓂᒃᓴᖏᑦ ᐊᒡᖤᐃᑦ.  ᐊᖑᒻᒪᑎᖁᓪᓗᒋᑦ ᑐᕌᖓᒃᓴᖏᓐᓂᒃ ᖃᐅᔨᓴᐃᓂᐅᑉ, ᖁᒻᒧᐊᒃᑎᑕᐅᓯᒪᔪᒃᑯᑦ ᓇᓚᐅᓯᖅᑐᐃᓚᐅᖅᑐᑦ ᖃᐅᔨᓴᐃᑎᓪᓗᒋᑦ ᐃᒻᒪᖄ 200,00 ᕿᓚᒥᑐᔅᓂᒃ ᐊᕙᓗᖃᖅᑎᓪᓗᒍ, ᕿᑎᐊᓂ 400 ᑭᓚᒥᑐᔅ ᐅᐊᖕᓇᖅᐸᓯᐊᓂᑦ ᔭᓗᓇᐃᕝ, ᓄᓇᑦᓯᐊᖅ.

ᒪᐃ 1995-ᒥᑦ ᔪᓂ 1999-ᒧᑦ, ᑎᒍᓯᓚᐅᖅᑐᒍ 264-ᓂᒃ ᐊᒡᖤᖁᑎᖏᓐᓂᒃ ᓇᐹᖅᑐᖃᖏᑦᑐᕐᒥᐅᑦ.  ᑲᑎᓪᓗᒋᑦ ᐱᔭᐅᓚᐅᖅᑐᑦ, 152 ᐊᔾᔨᒌᖏᑦᑐᑦ ᓇᓄᐃᑦ ᓇᓗᓇᐃᖅᑕᐅᓚᐅᖅᑐᑦ.  ᑖᒃᑯᓇᓐᖓᑦ 152-ᓂᑦ, 39 ᐃᓂᕐᓯᒪᓪᓗᑎᒃ ᐊᕐᓇᓪᓗᐃᑦ, ᐊᒻᒪ 36-ᖑᓪᓗᑎᒃ ᐃᓂᕐᓯᒪᔪᑦ ᐊᖑᓴᓪᓗᐃᑦ.  ᑖᒃᑯᐊᓗ ᐅᑭᐅᖃᓕᖅᑐᑦ ᐱᖓᓱᓂᑦ ᑎᓴᒪᓄᑦ 12-ᖑᔪᑦ ᐊᕐᓇᓪᓘᓪᓗᑎᒃ ᐊᒻᒪ ᖁᓕᐅᓪᓗᑎᒃ ᐊᖑᓴᓪᓗᐃᑦ.  ᓇᓗᓇᐃᕐᓯᓚᐅᖅᑐᒍᑦ 30-ᓂᒃ ᐊᑎᖅᑕᓂᒃ ᐊᕐᕌᒍᑖᓴᕐᓂᑯᓂᒃ (8-ᖑᓪᓗᑎᒃ ᐊᕐᓇᐃᓪᓗᐃᑦ, 8-ᖑᓪᓗᑎᒡᓗ ᐊᖑᓴᓪᓗᐃᑦ), ᐊᒻᒪᓗ 9-ᓂᒃ ᐃᓕᓯᓚᐅᖅᑐᒍᑦ ᒪᕐᕉᖕᓂᒃ ᐅᑭᐅᖃᖅᑐᓄᑦ ᐊᑐᖅᑕᓄᑦ (ᐱᖓᓱᑦ ᐊᕐᓇᓪᓗᐃᑦ, 6 ᐊᖑᓴᓪᓗᐃᑦ).  89-ᓂᒃ ᐃᓕᓯᓚᐅᕐᒥᔪᒍᑦ ᖁᒻᒧᐊᒃᑎᑕᐅᓯᒪᔪᒃᑯᑦ ᓈᓚᐅᑎᓂᒃ ᓇᓄᕐᓄᑦ 81-ᓄᑦ (n=42 ᐊᕐᓇᓪᓗᐃᑦ, n=39 ᐊᖑᓴᓪᓗᐃᑦ).  23-ᓄᑦ ᓇᓄᕐᓄᑦ (ᐊᕐᓇᓪᓗᐃᓐᓇᑲᓴᖕᓄᑦ), ᐲᕈᓐᓇᖅᑐᓂᒃ ᓇᓚᐅᑎᓂᒃ ᐱᔭᐃᓚᐅᖅᑐᑦ ᐃᓕᓯᐅᖅᑲᐃᓪᓗᑎᒃ ᐊᓯᖏᓐᓂᒃ ᓇᓚᐅᑎᓂᒃ ᖁᓐᒧᐊᒃᑎᑕᐅᓯᒪᔪᒃᑯᑦ.

ᐱᖓᓱᓂᑦ ᐊᒡᖤᓂᑦ ᓄᓇᖅᑲᑎᒌᖏᑦᑐᓂᑦ ᓇᓗᓇᐃᕐᓯᓚᐅᖅᑐᑦ ᖃᐅᔨᓴᕐᕕᐅᔪᓂ ᐊᒡᒍᖅᑐᕐᓯᒪᓂᖏᑦ ᕿᒥᕐᕈᓇᒃᑕᐅᓪᓗᑎᒃ ᓄᒃᑕᕐᓂᖏᓐᓄᓪᓗ ᑐᓴᒐᒃᓴᐅᔪᑦ ᐊᒻᒪ ᓇᔪᒐᓪᓗᐊᑕᕆᔭᖏᑦ ᕿᒥᕐᕈᓇᒃᑕᐅᓪᓗᑎᒃ. ᐱᓚᐅᖅᑐᒍᑦ ᐃᒥᒃᑰᕐᓯᒪᔪᓂᒃ ᐋᖅᑭᒋᐊᕈᑕᐅᔪᓐᓇᖅᑐᓄᑦ ᑲᑎᓐᖓᐅᖅᑎᓪᓗᒋᑦ ᐊᕐᓇᓪᓗᐃᑦ ᐊᒻᒪ ᐊᖑᓴᓪᓗᐃᑦ ᐊᒡᖤᐃᑦ ᑕᐅᕙᓂ ᐅᐊᖕᓇᖓᓂ Slave, ᕿᖓᐅᒻᒥ, ᐊᒻᒪ ᖁᕐᓗᖅᑐᕐᒥ ᖃᐅᔨᓴᐃᓂᕐᒥ.  ᐊᕐᓇᐃᓪᓗᑎᒃ ᐃᓗᐊᓃᓐᓂᖃᖃᑦᑕᓚᐅᖅᑐᑦ ᓯᓚᑖᓄᐊᕈᓐᓇᕋᑎᒃ ᑭᒡᓕᒋᔭᐅᔪᑦ, ᐊᖑᓴᓪᓗᐃᑦ ᐸᔾᔭᐃᓗᕋᐃᓪᓗᑎᒃ ᑭᒡᓕᓐᖑᐊᒥᒃ.  ᐅᓄᖅᑐᑦ ᐅᐸᖃᑎᒌᖃᑦᑕᓚᐅᖅᑐᑦ ᐊᕐᓇᐃᓪᓗᐃᑦ ᐊᖑᓴᓪᓗᐃᓪᓗ ᓇᓗᓇᐃᕐᓯᓪᓗᑎᒃ ᐃᓛᑰᖓᑎᑕᐅᓗᑎᒃ ᒥᐊᓂᕆᔭᐅᔪᓐᓇᕋᔭᖏᓐᓂᖏᓐᓂᒃ.

ᖃᐅᔨᓴᐃᓚᐅᕐᒥᔪᒍᑦ ᓇᔪᒐᖏᓐᓂᒃ ᓂᕈᐊᕐᓯᖃᑦᑕᕐᓂᖏᓐᓂᒃ ᐊᒻᒪ ᓇᔪᒐᓪᓗᐊᑕᖏᓐᓂᒃ.  ᑕᕝᕙᓂ, ᓇᔪᒐᐅᔪᑦ ᐊᑐᖅᑕᐅᖃᑦᑕᓚᐅᖅᑐᑦ ᐊᑐᐃᓐᓇᐅᓂᖏᑦ ᖃᓄᐃᑦᑐᑎᐅᔪᑦ ᐊᖏᕐᕋᕆᓪᓗᐊᑕᖅᑕᖓᓐᓂ ᓂᕐᔪᑎᑦ ᐊᒻᒪ ᓇᔪᒐᖏᑦ ᐊᑐᐃᓐᓇᐅᓂᖏᑦ ᖃᐅᔨᓴᖅᑕᐅᓚᐅᕐᒥᔪᑦ ᑕᐅᕙᓂ.  ᓂᕈᐊᕐᓯᖃᑦᑕᕐᓂᖏᓐᓄᑦ ᕿᒥᕐᕈᓇᒃᑕᐅᓚᐅᖅᑐᑦ ᓇᓗᓇᐃᕐᓯᓪᓗᑎᒃ ᐊᔾᔨᒌᒃᑐᒥᒃ ᐱᓂᐊᕐᓂᖃᕐᓂᖏᓐᓂᒃ ᐊᖑᓴᓪᓗᐃᑦ ᐊᕐᓇᓪᓗᐃᓪᓗ ᓄᓇᒥᒃ ᓇᔪᒐᕆᓂᐊᖅᑕᖓᓐᓂᒃ ᓂᕈᐊᕐᓯᑎᓪᓗᒋᑦ (Wilk ᓚᒻᐸ ᐅᓂᒃᑳᖓ) 

ᑖᒃᑯᐊ ᑕᒪᕐᒥᒃ, ᐊᖑᓴᓪᓗᐃᑦ ᐊᕐᓇᓪᓗᐃᓪᓗ ᓂᕈᐊᕐᓯᖃᑦᑕᖅᑐᑦ ᓇᒥ ᓇᔪᒐᖃᕐᓂᐊᕐᒪᖔᖕᒥᖕᓂᒃ ᖃᐅᔨᓴᕐᕕᐅᔪᑦ ᐃᓗᐊᓂ.  ᐱᐅᓯᕆᔭᐅᔪᑦ ᓇᓄᕐᓄᑦ ᐊᖏᕐᕋᖓᑦ ᑭᒡᓕᖃᖅᑎᑕᐅᓪᓗᓂ, ᐃᓗᐊᓂ ᖃᐅᔨᓴᕐᕕᐅᔪᑦ, ᑖᒃᑯᐊ ᐃᒪᕐᓱᖕᒥᓐᓂᖅᓴᐅᓚᐅᖅᑐᑦ, ᓄᓇᒥ ᓂᕐᓇᓕᖕᓂ, ᐊᓯᖏᓐᓂᓗ ᐊᒻᒪ ᐳᖅᑐᔪᓂ ᐱᕈᖅᑐᖃᖅᑐᓃᓐᓂᖅᓴᐅᓪᓗᑎᒃ.

ᖃᐅᔨᓴᐃᓚᐅᕐᒥᔪᒍᑦ ᓇᔪᒐᕆᓂᐊᖅᑕᖏᓐᓄᑦ ᓂᕈᐊᕐᓯᖃᑦᑕᕐᓂᖏᑦ ᐱᐅᓂᖅᓴᓂᒃ, ᐊᑐᖃᑦᑕᓚᐅᖅᑐᑦ ᖃᐅᔨᓴᐃᑎᓪᓗᒋᑦ ᖁᒻᒧᐊᒃᑎᑕᐅᓯᒪᔪᒃᑯᑦ ᓈᓚᐅᑎᓂᒃ ᐊᒻᒪ ᐊᔾᔨᒌᖏᓐᓂᖏᓐᓂᒃ ᖃᐅᔨᓴᐃᓪᓗᑕ ᓇᔪᖏᓐᓂᒃ ᐅᐸᒃᑕᐅᖃᑦᑕᖅᑐᓂᒃ ᑎᑭᑕᒃᓴᐅᓪᓗᑎᒃ ᐊᖏᕐᕋᓐᖑᐊᖏᓐᓂ ᐊᑐᓂ.

ᓂᕈᐊᕐᓯᖃᑦᑕᕐᓂᖏᓐᓄᑦ ᐱᐅᓯᖓᑦ ᓇᓗᓇᐃᖅᑕᐅᓚᐅᕐᒥᔪᑦ ᐊᔾᔨᒌᖏᓐᓂᖏᓐᓂᒃ (Wilk ᐅᓂᒃᑳᖓᑦ), ᐊᒻᒪ ᖃᓄᑎᒋ ᐊᔾᔨᒌᖏᓐᓂᖃᕐᒪᖔᑕ ᐊᕐᓇᐃᓪᓗᐃᑦ ᐊᖑᓴᓪᓗᐃᓪᓗ ᓇᔪᒐᖏᓐᓂ, ᑖᒃᑯᐊᓗ ᐊᔾᔨᒌᖏᓐᓂᖏᑦ ᒪᓕᒃᓯᒪᓪᓗᑎᒃ ᐊᕐᕌᒎᑉ ᖃᖓᐅᓂᖓᓄᑦ.  ᐃᒪᕐᓱᖕᒥ ᓇᔪᒐᖃᕐᓂᓴᐅᓚᐅᖅᑐᑦ ᐊᕐᓇᐃᓪᓗᐃᑦ ᐊᕐᕌᒍᑉ ᐃᓚᖓᓐᓂ.  ᐃᓚᒋᓪᓗᒍ ᐳᖅᑐᓂᒃ ᐱᕈᖅᑐᓂᒃ ᐅᖅᐱᖕᓂᖃᑦᑕᓚᐅᖅᑐᑦ ᐊᕐᓇᐃᓪᓗᐃᑦ.  ᐳᖅᑐᔪᑎᐅᔪᑦ ᐱᕈᖅᑐᑦ ᐱᒻᒪᕆᐅᓚᐅᕐᒥᔪᑦ ᐊᖑᓴᓪᓗᖕᓄᑦ, ᐊᒻᒪ ᐃᒪᕐᓱᒃ ᓇᔪᒐᒋᔭᐅᖃᑦᑕᕐᖢᓂ ᐊᔾᔨᒌᖏᑦᑐᑎᒍᑦ ᐊᕐᕌᒍᒥ.

ᐊᕐᕌᖑᒥ ᓇᓚᐅᓯᖅᑕᐅᓯᒪᔪᑦ ᓇᓚᒃᑕᐅᖃᑦᑕᓚᐅᖅᑐᑦ ᐅᓄᖅᑐᐃᕐᓱᕐᓂᖅᓴᐅᓪᓗᑎᒃ 38 ᓇᔪᒐᖏᑦ ᓇᓚᒃᑕᐅᓪᓗᑎᒃ ᐊᕐᕌᒍᒥ) ᑖᒃᑯᐊᓗ ᒥᒃᓴᐅᓴᒃᓯᓚᐅᖅᑐᑦ 95%-ᒥᒃ ᓇᓕᖅᑯᑦᑎᓯᒪᔪᕆᔭᐅᓪᓗᑎᒃ.  ᑖᒃᑯᐊ ᑐᑭᖃᖅᑐᑦ ᐊᖑᓴᓪᓗᐃᑦ 6,685 (ᓂᒋᖅᐸᓯᐊᓂ =1,351, n=19), ᑖᒃᑯᐊ ᐅᓄᕐᓂᕐᓴᐅᓚᐅᖅᑐᑦ ᐊᕐᓇᓪᓗᖕᓂᑦ (5-ᓂᑦ).  ᐊᔾᔨᒌᖏᓐᓂᖃᓚᐅᖏᑦᑐᑦ ᐊᕐᕌᒍᑕᒪᓐ ᐊᕐᓇᐃᓪᓗᑎᒃ ᕿᑐᕐᖏᐅᕐᓂᖏᑦ.  ᐱᔾᔪᑎᒋᓪᓗᒋᑦ ᖃᐅᔨᓴᖅᑕᐅᔪᑦ ᐅᓄᖏᓐᓂᖅᓴᐅᓚᐅᕐᓂᖏᓐᓄᑦ, ᐊᕐᕌᒍᒥᓗ ᓇᔪᒐᖏᑦ ᒥᒃᓴᐅᓴᒃᑕᐅᓪᓗᑐᒃ 98%-ᒥᒃ ᓇᓕᖅᑯᑦᑎᓱᕆᔭᐅᓪᓗᑎᒃ ᐱᐅᓯᕆᔭᐅᔪᖅ.  ᐊᔾᔨᒌᖏᑦᑐᓚᐅᕐᒥᔪᑦ ᐊᕐᓇᐃᓪᓗᐃᑦ ᐊᖑᓴᓪᓗᐃᓪᓗ ᐊᖏᓂᖏᑦ ᓇᔪᒐᖏᑕ ᐊᕐᕌᒎᑉ ᐃᓗᐊᓂ.   ᐃᓚᒋᓪᓗᒍ, ᐊᕐᓇᐃᓪᓗᐃᑦ ᓇᔪᒐᖃᓚᐅᖅᑐᑦ ᐊᔾᔨᒌᖏᑦᑐᑎᐅᓂᖅᓴᓂᒃ ᐊᕐᕌᒎᑉ ᐃᓗᐊᓂ, ᐅᓄᕐᓯᕙᓪᓕᐊᓪᓗᑎᒃ ᐅᐱᕐᖔᕐᒥᑦ ᐊᐅᔭᒧᑦ ᐅᓄᕈᓐᓂᖅᐸᓪᓕᐊᓪᓗᑎᒡᓗ ᐊᐅᔭᒥᑦ ᐅᑭᐊᒃᓴᒧᑦ ᑎᑭᓪᓗᒍ.  ᐊᕐᕌᒍᒥ ᓄᒃᑕᕋᕐᓂᖏᑦ (ᒥᒃᓴᐅᓴᒃᑕᐅᓚᐅᖅᑐᑦ ᑐᑭᓕᐊᖅᑐᒃᑯᑦ ᐊᑯᓐᓂᐊᒍᑦ ᓇᔪᒐᖏᑕ) ᐅᓄᕐᓂᖅᓴᐅᓚᐅᖅᑐᑦ ᐊᖑᓴᓪᓗᐃᑦ ᐊᕐᓇᓪᓗᖕᓂᑦ.  ᑕᒪᕐᒥᒡᓗ ᓄᒃᑕᕋᖏᓐᓂᖅᓴᐅᓕᓚᐅᖅᑐᑦ ᐅᐱᕐᖔᒥᑦ (ᐊᖑᓴᓪᓗᐃᑦ) ᐊᒻᒪ ᐊᐅᔭᒃᑯᑦ (ᐊᕐᓇᐃᓪᓗᐃᑦ) ᓄᒃᑕᕈᓐᓂᕐᖢᑎᒃ ᐅᑭᐊᒃᑯᑦ.  ᐊᕐᕌᒍᑕᒫᓐ ᓇᔪᒐᕆᔭᖏᑦ ᐅᓄᕐᓂᖅᐹᖑᓂᖅᕋᖅᑕᐅᔪᑦ ᓄᐊᑦ ᐊᒥᐊᕆᒃᑲᒥᐅᓂᑦ.  ᓇᔪᒐᖏᓪᓗ ᐊᖏᔪᒧᑦ ᐊᑐᓂ ᐊᒡᖤᐃᑦ ᐅᖓᓯᒃᑐᐊᓗᖕᒥᑦ ᓇᔪᒐᖃᕋᓗᐊᕐᖢᑎᒃ ᐱᓕᕆᔪᖃᕋᓗᐊᖅᑎᓪᓗᒍ ᐱᕙᓪᓕᐊᔪᓂᒃ ᐃᓄᖕᓄᑦ ᑎᑭᐅᑎᖃᑦᑕᖅᑐᑦ.

ᐊᒡᖤᐃᑦ ᑎᓯᒧᐊᓚᐅᖏᑦᑐᑦ ᑕᓪᓕᒪᐃᑦ 12-ᖑᔪᓂᑦ ᓇᔪᒐᖃᕐᕕᐅᔪᓂᑦ ᐊᑐᐃᓐᓇᐅᒐᓗᐊᖅᑎᓪᓗᒋᑦ (ᐃᒪᕐᓱᐃᑦ ᓇᓄᐃᑦ, ᓂᕐᓇᖃᐅᖅᑐᑦ, ᐅᔭᕋᖃᐅᖅᑐᓪᓗ ᐊᒻᒪ ᑕᑯᒃᓴᐅᔪᒥ ᓄᓇᐅᑉ ᖁᐊᖑᓂᖓᓂ).  ᐃᒪᕐᓱᕐᒥ ᓇᔪᒐᖃᖅᑐᑦ, ᑖᒃᑯᐊ ᑎᓯᖃᕐᕕᐅᔪᕆᔭᐅᓚᐅᖅᑐᑦ ᓇᐹᖅᑐᖃᖏᑦᑐᒥ ᐊᒡᖤᖏᓐᓄᑦ, ᓇᓴᖅᑕᐅᓚᐅᖅᑐᑦ 7-ᖑᔪᓂ 56-ᖑᔪᑦ ᑎᓯᖃᕐᕕᐅᔪᑦ.  ᓄᓇᒥ ᖃᓄᐃᖏᑦᓯᐊᖅᑐᒥ (23/56), ᑕᑭᔪᓂ ᐅᕐᐱᒐᓂ ᓇᔪᒐᖃᖅᑐᑦ (3/56), ᐱᕈᖅᑐᓂ (5/56), spruce forest (5/56), ᐊᒻᒪ ᓇᐹᖅᑐᖃᖏᑦᑐᒥ ᐅᓄᖏᓐᓂᖅᓴᐅᓪᓗᑎᒃ 30 ᐳᓇᓐᒥ ᐅᔭᕋᓱᒡᔪᖃᐅᖅᑐᒥ (11/56).  ᑎᓯᓯᐊᓚᐅᕐᒥᔪᑦ ᐱᕈᖅᑐᖃᖏᑦᑐᒥ ᓯᐅᕋᕐᒥ ᑰᑉ ᓯᓇᖓᓂ ᑕᐅᕙᓂ ᖃᓂᒋᔭᖓᓂ Hood ᑰᖓᓂ.  ᐊᔾᔨᒋᔭᐅᓚᐅᖏᑦᑐᑦ ᓇᔪᒐᖓ ᖃᐅᔨᓴᕐᕕᐅᔪᒥᑦ, ᓂᕈᐊᕐᓯᔪᕕᓂᐅᓪᓗᓂ ᐊᒡᖤ ᐊᔾᔨᒋᓐᖏᑕᖓᓂᒃ.

ᐃᓘᓐᓇᖏᑦ ᑎᓯᐅᔪᑦ ᓯᕕᖓᔮᖅᑐᒥᑦᑐᐃᓐᓇᐅᓚᐅᖅᐳᑦ. ᓂᕆᐊᖃᑦᑕᓚᐅᖅᑐᑦ ᓇᔪᒐᒥᖕᓂᒃ ᑕᒪᓐᖓᑐᐃᓐᓇᐅᖏᑦᑐᖅ, ᐅᓄᕐᓂᖅᓴᐃᑦ ᑎᓯᑦ ᓵᓐᖓᓪᓗᑎᒃ ᓂᒋᕐᒧᑦ, ᐃᓚᖏᑦ ᐱᖓᖕᓇᒧᑦ ᓵᓐᖓᓪᓗᑎᒃ (13/16), ᑲᓇᖕᓇᒥ (10/56), ᐊᒻᒪ ᐅᐊᖕᓇᒥ (8/56).  ᐃᓘᓐᓇᑲᓴᖏᑦ ᑎᓯᐅᔪᑦ ᓴᓇᔭᐅᖃᑦᑕᓚᐅᖅᑐᑦ ᐳᖅᑐᔪᓂᒃ ᐅᕐᐱᒐᐃᑦ ᐊᑖᓂᑦ, ᐊᐃᕋᖏᓐᓂᒡᓗ ᖁᓛᖃᕐᖢᑎᒃ. ᑎᓯᐅᔪᑦ ᐃᓗᓕᖃᓚᐅᖅᑐᑦ ᐃᒡᓕᓕᐊᕆᓯᒪᔪᒥᒃ, ᓄᐊᑕᐅᓂᑯᓂᑦ ᐊᒡᖤᓄᑦ ᐸᐅᕐᖓᖃᐅᕐᖢᑎᒡᓗ ᐃᒡᓕᖏᑦ.  ᐅᓄᕐᓂᖅᓴᐅᔪᑦ ᑎᓯᓕᐅᖃᑦᑕᓚᐅᖅᑐᑦ ᐱᓇᓱᐊᕈᓯᖓᓂ ᓯᕗᓪᓕᖓᓂ ᒪᐃᑉ.  ᑎᓕᐊᖃᑦᑕᓚᐅᖅᑐᑦ ᐱᓇᓱᐊᕈᓯᖓᓂ ᑭᖑᓪᓕᖅᐹᖓᓂ ᐊᒃᑐᕙᐅᑉ.

